
ᓇᓗᓇᐃᒃᑯᑖ 

ᐱᓕᕆᕝᕕᖓ ᓴᓇᕝᕕᖓᑕ ᑕᐃᒎᓯᖓ 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐃᑲᔪᖅᑎ 

ᐃᖅᑲᓇᐃᔮᑦ ᖃᔅᓯᐅᑎᖓ ᓄᓇᓕᖓ ᐱᓕᕆᕝᕕᕋᓛᖓ/ᐊᕕᒃᑐᖅᓯᒪᔪᖅ 

97-0903 ᐃᖃᓗᐃᑦ, ᓄᓇᕗᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᓄᓇᕗᒻᒥ 

 
 

ᐃᖅᑲᓇᔮᒃᓴᐅᑉ ᐱᔾᔪᑎᖓ 

ᐃᓚᒋᔭᐅᓪᓗᓂ ᐱᓕᕆᐊᒃᓴᓄᑦ ᐊᐅᓚᑦᑎᔪᓂᒃ ᐊᒻᒪᓗ ᓄᓇᕗᒥᑦ ᐋᓐᓂᐊᖅᑐᓕᕆᓂᕐᒧᑦ ᐱᓕᕆᖃᑎᒌᓂᒃ, ᐅᓇ 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐃᑲᔪᖅᑎ ᒪᕐᕈᐃᓂᒃ ᐊᐅᓚᑦᑎᓂᒃᑯᑦ ᐃᑲᔪᖃᑦᑕᕋᔭᕐᑐᖅ ᐱᓕᕆᖃᑎᒌᑦ 

ᐱᔨᑦᑎᕋᐅᑎᓕᕆᑦᑎᐊᕈᓐᓇᖁᓪᓗᒋᑦ.  

 

ᐅᓇ ᐃᖅᑲᓇᐃᔮᒃᓴᖅ ᑐᑭᒧᐊᖅᑎᑦᑎᔨᐅᓐᓇᕐᑐᖅ ᐋᓐᓂᐊᖅᑐᓂᒃ ᑕᑯᔭᐅᔭᕆᐊᓕᖕᓂᑦ ᑲᒪᒋᔭᐅᑎᑦᑎᓇᓱᒡᓗᑎᒃ 

ᑕᒪᐃᓐᓄᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑦ (WSCC) ᐃᖅᑲᓇᐃᔭᖅᕕᒃᒥᑦ 

ᐋᓐᓂᐊᖅᑐᓕᕆᓂᕐᒧᑦ ᖃᐅᔨᒪᔨᐅᔪᓄᑦ (ᐃᓚᐅᓪᓗᑎᒃ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᒪᔨᑦ, ᐃᓱᒪᓕᕆᔨᓄᑦ ᐊᒻᒪ 

ᑭᒍᑎᓕᕆᔨᓄᑦ) ᐊᒻᒪᓗ ᐊᓯᐊᓂᒃ ᐋᓐᓂᐊᖅᑐᓕᕆᓂᕐᒧᑦ ᐱᓕᕆᔨᒻᒪᕆᖕᓂ. ᓂᕈᐊᕆᔭᐅᔪᖅ ᑲᒪᒋᔭᖃᕋᔭᕐᑐᖅ 

ᑲᑎᒪᖃᑎᖃᖅᐸᒡᓗᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑦ (WSCC) 

ᐋᓐᓂᐊᖅᑐᓕᕆᓂᕐᒧᑦ ᐃᓂᒃᓴᓕᐅᕋᓱᖕᓂᕐᒥᒃ ᐊᒻᒪ ᑐᓴᐅᒪᖃᑦᑕᐅᑎᑦᑎᓇᓱᖕᓂᕐᒥᒃ ᐋᓐᓂᐊᖅᑐᓕᕆᓂᕐᒧᑦ 

ᐱᓕᕆᔾᔪᓯᕐᓂ ᑕᒪᐃᓐᓂ ᐳᕌᕕᓐᓯᓂᒃ ᐊᒻᒪ ᑎᐅᕆᑑᕆᓂᒃ ᑲᓇᑕᒥ.  

 

ᐃᓚᖃᖅᖢᓂ ᐅᓇ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐃᑲᔪᖅᑎ ᐊᐅᓚᑦᑎᓂᒃᑯᑦ ᐃᑲᔪᖃᑦᑕᕋᔭᕐᑐᖅ 

ᒪᑯᓄᖓ ᐃᖅᑲᓇᐃᔭᖅᕕᒃᒥ ᐋᓐᓂᐊᖃᓕᕐᓂᕐᒧᑦ ᑮᓇᐅᔭᖅᑖᕋᓲᑎᓄᑦ. ᐅᓇ ᐃᑲᔫᑎ ᐊᑐᒻᒪᕆᒃᑐᖅ 

ᑭᖑᕙᓯᙱᑦᑐᒥ ᐱᓇᓱᒍᑎᓄᑦ ᐊᒻᒪ ᐋᓐᓂᕐᓯᒪᔪᓄᑦ ᐃᖅᑲᓇᐃᔭᖅᑎᑦ ᐊᑐᐃᓐᓇᖃᕈᓐᓇᕐᓂᖏᓐᓄᑦ 

ᑲᒪᒋᔭᐅᔪᓐᓇᕈᑎᓂᒃ ᐊᒻᒪ ᑮᓇᐅᔭᖅᑖᕈᑎᓄᑦ.  

 

ᑭᒃᑯᓐᓄᑦ ᑐᕌᖓᓂᖓ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑯᐊᐳᕇᓴᐅᔪᖅ 

ᒐᕙᒪᒋᔭᐅᔪᓄᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᑐᑭᒧᐊᕈᑎᓖᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ 

ᐊᖓᔪᖅᑳᖓᑎᒍᑦ ᐊᒻᒪ ᐊᐅᓚᑦᑎᔨᒻᒪᕆᖓᑎᒍᑦ. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᐊᐅᓚᔾᔪᑎᖏᑦ ᐃᓂᖃᕐᒪᑕ ᔨᐋᓗᓇᐃᑉᒥ ᐊᒻᒪᓗ ᐃᖃᓗᖕᓂ. 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑲᔪᖏᖅᓴᐃᓲᑦ ᐊᑦᑕᓇᔾᔭᐃᖅᓯᒪᔪᓂ 

ᓴᓇᕕᖕᓂ ᐃᓕᓐᓂᐊᖅᑎᑦᑎᓂᒃᑯᑦ ᐊᒻᒪ ᐋᓐᓂᖅᑕᐃᓕᒪᑎᑦᑎᓂᒃᑯᑦ, ᐊᒻᒪ ᐸᖅᑭᒃᖠᓲᑦ ᐋᓐᓂᖅᓯᒪᔪᓂ ᓴᓇᔨᓂ 

ᐸᓯᔭᒃᓴᐅᙱᑦᑐᒃᑯᑦ ᐊᑭᓕᖅᑕᐅᔾᔪᑎᒃᑯᑦ. ᑖᒃᑯᐊ ᑮᓇᐅᔭᖃᖅᑎᑕᐅᔪᑦ ᓄᐊᑦᑎᓯᒪᓂᒃᑯᑦ ᖃᐅᔨᓴᕐᓂᐅᔪᓂᑦ 

ᐃᖅᑲᓇᐃᔭᖅᑎᖁᑎᓕᖕᓂ ᐊᒻᒪ ᐊᐅᓚᑕᐅᓪᓗᓂ ᐃᖅᑲᓇᐃᔭᖅᑎᒧᑦ ᐋᓐᓂᖅᑐᖅᓯᐅᑎᓕᕆᔨᒃᑯᑦ ᒪᓕᒐᖏᑎᒍᑦ 

ᓄᓇᑦᓯᐊᕐᒥ ᓄᓇᕗᒻᒥᓪᓗ. 

 

ᐅᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑦ (WSCC) ᐱᓇᓱᐊᒐᖃᖅᑐᑦ 

ᐊᔾᔨᐅᙱᑎᑦᑎᑦᑕᐃᓕᓂᕐᒥᒃ, ᐃᓄᖕᓂ ᓇᓃᓐᓂᖏᓐᓂᒃ ᓈᒻᒪᒋᔭᖃᕐᓗᑎᒃ ᐱᔨᑦᑎᕋᖅᑕᐅᑎᓪᓗᒋᑦ. ᐅᓇ 

ᑎᑭᐅᑎᔭᐅᔪᓐᓇᖅᐳᖅ ᐃᒃᐱᒍᓱᑦᑎᐊᕐᓂᐅᔪᒥ ᐃᓚᐅᑎᑦᑎᓂᐅᔪᒥ ᓇᓗᓇᐃᖅᓯᔪᒥᒃ ᐱᒻᒪᕆᐅᓂᖓᓂ 

ᐃᓕᖅᑯᓯᐅᔪᓂ ᐊᔾᔨᒌᙱᓐᓂᐅᔪᓂ ᐊᒻᒪ ᐱᓐᓇᕆᔭᐅᓂᐅᔪᓂ ᐃᓕᖅᑯᓯᕐᒧᑦ ᐊᑦᑕᓇᔾᔭᐃᖅᓯᒪᓂᕐᒥ. 

 

ᐃᖃᓗᐃᑦ ᓄᓇᕗᒦᖢᓂ ᐊᒻᒪ ᐊᐅᓚᑦᑎᔨᒥ ᐊᖓᔪᖅᑳᖃᕐᓗᓂ, ᐱᓕᕆᐊᒃᓴᓄᑦ ᐊᐅᓚᑦᑎᔪᓂᒃ ᐊᒻᒪᓗ 

ᐋᓐᓂᐊᖅᑐᓕᕆᓂᕐᒥ ᐃᖃᓗᐃᑦ ᓄᓇᕗᒥᑦ, ᐅᓇ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐃᑲᔪᖅᑎ 

ᐱᓕᕆᔨᒻᒪᕆᒋᔭᐅᔪᖅ ᐊᒻᒪ ᐃᓚᒋᔭᐅᒻᒪᕆᒃᖢᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑎᑦ (WSCC) ᐱᓕᕆᐊᒃᓴᓄᑦ ᐊᐅᓚᑦᑎᔪᓂ ᐊᒻᒪ ᐋᓐᓂᐊᖅᑐᓕᕆᔨᓂᒃ ᓄᓇᕗᒥᑦ.  

 

ᐃᖅᑲᓇᐃᔭᖅᕕᒃᒥ ᐋᓐᓂᐊᖅᑖᕐᓂᕐᒧᑦ ᑮᓇᐅᔭᖅᑖᕋᓱᖕᓂᖅ ᐊᑯᓂᕈᓗᒃ ᐱᓕᕆᐊᖑᕙᒃᑐᖅ 

ᓇᓗᓇᐃᕐᓯᔾᔪᑎᑕᖃᕆᐊᖃᕐᓂᕐᒥᒃ ᐃᓅᓯᓕᒫᒥᒃ ᐃᖅᑲᓇᐃᔮᖃᕐᓯᒪᓂᕐᒥᒃ ᐊᒻᒪ ᐱᓕᕆᕝᕕᒃᒥ 

ᓴᖅᑭᑦᑎᕝᕕᐅᓯᒪᓂᕐᒥᒃ ᓄᓇᕗᒥᑦ ᐊᓯᐊᓂᓪᓗ ᐊᒻᒪᓗ ᐋᓐᓂᐊᕕᒃᒧᑦ ᖃᐅᔨᓴᖅᑕᐅᔾᔪᑎᖃᕐᓗᓂ 

ᑲᒪᒋᔭᖃᖅᑐᓂᓪᓗ. ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐃᑲᔪᖅᑎ ᑐᑭᓯᓯᒪᔭᕆᐊᖃᕐᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑦ (WSCC) ᐋᓐᓂᐊᖅᑐᓕᕆᓂᕐᒧᑦ ᑕᑯᔭᐅᕝᕕᓕᐅᕐᓂᕐᒥᒃ ᐊᒻᒪ 

ᐱᓕᕆᐊᒃᓴᖏᓐᓂᒃ “ᓈᒻᒪᓛᒥ ᐱᔨᑦᑎᕋᐅᑎᓂ ᑲᒪᒋᔭᐅᑎᓪᓗᒋ ᓈᒻᒪᓈᕐᓯᒪᔪᒃᑯᑦ”. ᑕᐃᒪᓕ ᐅᓄᕐᓂᕐᓴᐃᑦ 40 

ᐳᓴᓐᑎᒥ ᐃᖅᑲᓇᐃᔭᖅᑎᐅᔪᑦ ᐋᓐᓂᖅᑐᕕᓃᑦ ᓄᓇᕗᒥᑦ ᓄᓇᕗᑦ ᐊᓯᐊᓂ ᓄᓇᖃᕐᓗᑎᒃ ᐊᒻᒪ ᑲᓇᑕᒦᖢᑎᒃ 

ᐊᔾᔨᒌᙱᑦᑐᓂᒃ, ᑕᐃᒪᓕ ᐱᒻᒪᕆᐅᕗᖅ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐃᑲᔪᖅᑎ ᐊᔪᙱᓪᓗᓂ 

ᖃᐅᔨᓇᓱᒍᓐᓇᕐᓂᕐᒥᒃ ᐊᔾᔨᒌᙱᑦᑐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐋᖅᑭᒃᑕᐅᓯᒪᔪᓂᒃ ᐊᒻᒪ 

ᐅᖃᖃᑎᖃᕈᓐᓇᕐᓗᓂ ᐊᔾᔨᒌᙱᑦᑐᓂᒃ ᐋᓐᓂᐊᖃᕐᓇᙱᑦᑐᓕᕆᔨᓂᒃ, ᐃᓚᒋᓗᒋᑦ ᐋᓐᓂᐊᕕᐊᓗᖕᓂᒃ, 

ᓘᒃᑖᕆᔭᐅᔪᓂᒃ, ᐱᓕᕆᐊᖃᓪᓚᕆᒃᑐᓂᒃ ᐋᓐᓂᐊᕈᓯᕐᓂᒃ, ᐃᒻᒥᒃᑯᑦ ᐋᓐᓂᐊᖅᑐᓕᕆᔨᓂᒃ, 

ᐋᓐᓂᐊᖅᑐᓕᕆᓂᕐᒥᒃ ᖃᐅᔨᓴᖅᑎᓂᒃ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑎᑦ (WSCC) ᒪᒥᓴᕐᓂᕐᒥᒃ ᐱᓕᕆᐊᖃᖅᑎᖏᑦ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐃᑲᔫᑎᑕᖃᓗᐊᙱᓐᓂᖓᓄᑦ, ᐱᓗᐊᖅᑐᒥ ᐃᓚᖏᓐᓂ ᑲᓇᑕᐅᑉ ᐃᓗᐊᓃᑦᑐᓂᒃ, ᐅᓇ ᐋᓐᓂᐊᖅᑐᓕᕆᓂᕐᒧᑦ 

ᐱᔨᑦᑎᕋᐅᑎᓂᒃ ᐃᑲᔪᖅᑎ ᐃᓱᒪᓕᐅᕆᔪᓐᓇᕆᐊᓕᒃ, ᖃᓄᖅᑑᕈᓐᓇᕐᓗᓂ ᐊᒻᒪᓗ ᓈᒻᒪᙱᓕᐅᕈᑎᓂᒃ 

ᐱᓕᕆᐊᖃᕈᓐᓇᕐᓗᓂ ᐊᒻᒪᓗ ᐱᓕᕆᕝᕕᐅᔪᓐᓇᕐᑐᓂᒃ ᖃᐅᔨᒪᔪᓐᓇᕐᓗᓂ ᐋᓐᓂᖅᓯᒪᔪᑦ ᐃᖅᑲᓇᐃᔭᖅᑏᑦ 

ᒪᒥᓴᕈᓐᓇᕐᓂᐊᕐᒪᑕ ᐊᒻᒪ ᐃᖅᑲᓇᐃᔮᖏᓐᓄᑦ ᐅᑎᕈᓐᓇᓕᕐᓗᑎᒃ. ᑕᒪᐅᓇᑦᑕᐃᓐᓇᖅ, ᑐᓴᖅᑕᐅᔪᒪᔪᑦ 

ᐅᓄᕈᓘᔭᕐᓂᖏᓐᓄᑦ ᐊᔪᙱᑎᑕᐅᓇᓱᒡᓗᓂ ᐃᖅᑲᓇᐃᔭᖅᕕᒃᒥᑦ ᐋᓐᓂᐊᖃᓕᕐᓂᕐᒧᑦ ᑮᓇᐅᔭᖅᑖᕋᓲᑎᓂᒃ, 

ᐱᓗᐊᖅᑐᒥ ᓂᐱᖃᓗᐊᖅᓂᕐᒧᑦ ᑐᓵᑦᑎᐊᕈᓐᓃᕐᓯᒪᓂᕐᒧᑦ ᑮᓇᐅᔭᖅᑖᕋᓲᑎᑦ ᐅᓇ ᐋᓐᓂᐊᖅᑐᓕᕆᓂᕐᒧᑦ 

ᐱᔨᑦᑎᕋᐅᑎᓂᒃ ᐃᑲᔪᖅᑎ ᑐᑭᓯᐅᒪᑦᑎᐊᕆᐊᖃᕐᑐᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑎᑦ (WSCC) ᐱᔪᓐᓇᖅᑎᑦᑎᔾᔪᑎᖏᓐᓂᒃ ᐱᓕᕆᕙᓪᓕᐊᔾᔪᑎᓂᒃ, ᐊᒻᒪᓗ ᑐᓴᐅᒪᑎᑦᑎᔪᓐᓇᑦᑎᐊᕐᓗᓂ 

ᑐᓴᕋᓱᒍᓐᓇᑦᑎᐊᕐᓗᓂ ᐋᓐᓂᕐᓯᒪᔪᓂᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ ᐃᖅᑲᓇᐃᔭᖅᑎᒋᔭᖏᓐᓂᒃ.  

 

ᐆᒪ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐃᑲᔪᖅᑎ ᐱᓕᕆᔪᓐᓇᕐᓂᖓ ᐃᑲᔪᕈᑎᒻᒪᕆᒃ 

ᒪᒥᓴᖅᐸᓪᓕᐊᑎᑦᑎᓂᕐᒥᒃ ᐋᓐᓂᖅᑐᕕᓂᕐᓂᒃ ᐃᖅᑲᓇᐃᔭᖅᑎᓂᒃ. ᐱᓕᕆᑦᑎᐊᙱᓐᓂᖓ ᐋᓐᓂᐊᖅᑐᓕᕆᓂᕐᒧᑦ 

ᐱᔨᑦᑎᕋᐅᑎᓂᒃ ᐃᑲᔪᖅᑎᐅ ᐱᓕᕆᐊᓄᑦ ᑭᖑᕙᓯᒃᓯᒪᔾᔪᑎᐅᓇᔭᕐᑐᖅ ᐊᒻᒪᓗ ᐃᖅᑲᓇᐃᔭᖅᕕᒃᒥ 

ᐋᓐᓂᐊᖃᓕᕐᓂᕐᒧᑦ ᑮᓇᐅᔭᖅᑖᕋᓲᑎᓂᒃ ᐱᓕᕆᐊᖃᖅᑐᓂᒃ, ᐋᓐᓂᐊᓯᐅᖅᑎᓂᒃ ᑲᒪᒋᔭᐅᔭᕆᐊᖃᕐᓂᖏᓐᓂᒃ 

ᐊᒻᒪ ᒪᒥᓴᕐᕕᓕᕆᓂᕐᒥ ᐊᒻᒪᓗ ᒪᒥᑲᐅᕐᑐᙱᓐᓂᕐᓴᐅᓇᔭᖅᖢᑎᒃ ᐊᒻᒪ ᐃᖅᑲᓇᐃᔮᖏᓐᓄᑦ 

ᐅᑎᑲᐅᕐᑐᕈᓐᓃᕐᓗᑎᒃ. ᐱᐅᖏᑦᑐᑦ ᐊᑦᑐᖅᑕᐅᔪᑦ ᐱᖃᓯᐅᔾᔨᔪᓐᓇᖅᑐᑦ ᐃᑉᐱᓐᓂᐊᓂᒃᑯᑦ, ᑎᒥᒃᑯᑦ ᐊᒻᒪ 



 
  

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᖅᑲᓇᐃᔮᒧᑦ ᓇᓗᓇᐃᔭᐅᑎ 

ᑮᓇᐅᔭᓂ ᐊᑭᓕᖅᑕᐅᓂᕐᒧᑦ. 

 

ᐅᓇ ᐃᖅᑲᓇᐃᔮᖅ ᓂᕈᐊᖅᑕᐅᔪᒧᑦ ᐱᓕᕆᐊᕆᔭᐅᔭᕆᐊᓕᒃ ᑭᖑᕙᓯᒃᐸᙱᓪᓗᓂ ᐱᓕᕆᐊᖏᓐᓂᒃ ᐊᒻᒪ 

ᓈᒻᒪᒃᑐᒃᑯᑦ ᑲᒪᒋᔭᐅᑎᑦᑎᕙᒡᓗᓂ ᐋᓐᓂᕐᓯᒪᔪᓂᒃ ᐃᖅᑲᓇᐃᔭᖅᑎᓂᒃ. ᐅᓄᕐᓂᕐᓴᐅᕙᖕᓂᖏᑦ 10 ᐳᓴᓐᑎ 

ᐅᖓᑖᓂ ᐋᓐᓂᖅᑐᕕᓃᑦ ᐃᖅᑲᓇᐃᔭᖅᑏᑦ ᐃᑲᕐᕋᖏᓐᓂ ᐊᓯᐅᔨᑐᐃᓐᓇᖅᑐᑦ ᐅᕙᓃᓐᓂᖏᓐᓂᒃ ᑯᐸᐃᒃᒥ 

ᑕᐃᒪᓕ ᐅᐃᕖᑐᑦ ᐅᖃᕈᓐᓇᕈᓂ ᓂᕈᐊᕆᔭᐅᓂᕐᓴᖅ.  

 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐃᑲᔪᖅᑎ ᐊᔪᕈᓐᓃᕐᓴᖅᓯᒪᔭᕆᐊᖃᕐᑐᖅ ᐊᐅᓚᑦᑎᓂᒃᑯ ᐃᑲᔪᕈᓐᓇᕐᓗᓂ 

ᐱᓕᕆᐊᒃᓴᓄᑦ ᐊᐅᓚᑦᑎᔨᓂᒃ.  

 

ᐅᓇ ᐃᖅᑲᓇᐃᔮᖅ ᐱᓕᕆᐊᖓᒍᑦ $1,000-ᓄᑦ ᑎᑭᒃᑐᓂᒃ ᐊᑐᕈᓐᓇᖅᑎᑕᐅᓯᒪᔪᖅ. ᓂᕈᐊᕆᔭᐅᔪᖅ 

ᕿᒥᕐᕈᐊᕈᓐᓇᕆᐊᓕᒃ ᐊᒻᒪ ᐊᖏᖅᑎᐅᔪᓐᓴᕐᓗᓂ ᐊᐅᓪᓚᕈᑎᓄᑦ ᐅᑎᖅᑎᑕᐅᔾᔪᑎᓂᒃ, ᐱᖁᑎᓄᑦ 

ᐃᑲᔫᑎᒃᓴᓂᒃ, ᐊᒻᒪᓗ ᐊᖏᕐᐸᒌᕈᓐᓇᕐᓗᓂ ᑲᒪᒋᔭᐅᔭᕆᐊᖃᕐᑐᓂᒃ ᒪᑯᓂᖓ ᓄᒃᑭᓴᕈᑎᓕᕆᔨᓄᑦ, 

ᐋᓐᓂᐊᕕᒃᑯᑦ ᐃᑲᔪᕈᑎᒃᓴᓂᒃ ᐊᒻᒪ ᐃᓅᓕᓴᐅᑎᓂᒃ.  

 

ᓂᕈᐊᕆᔭᐅᔪᖅ ᖃᐅᔨᓴᖃᑦᑕᕆᐊᓕᒃ ᓈᒻᒪᙱᓕᐅᕈᑎᑕᖃᕐᓂᖅᐸᑦ ᐊᒻᒪᓗ ᐊᐅᓚᑦᑎᔨᓄᑦ 

ᐱᓕᕆᐊᖑᔭᕆᐊᖃᓕᖅᐸᑕ ᐅᕝᕙᓘᓐᓃᑦ ᐋᓐᓂᐊᓯᐅᖅᑎᓄᑦ ᑕᐃᒪᐃᑦᑕᕆᐊᖃᕐᐸᑦ.  

 

ᑲᒪᒋᔭᐅᔭᕆᐊᖃᖅᐸᒃᑕᖏᑦ 

1. ᐃᑲᔪᖅᑐᐃᖃᑦᑕᖅᑐᖅ ᐋᓐᓂᐊᖅᑐᓕᕆᓂᕐᒧᑦ ᑕᑯᔭᐅᔭᕆᐊᓕᖕᓂ ᐃᓂᓕᐅᕋᓱᖕᓂᕐᒧᑦ ᐊᒃᑐᐊᔪᓂᒃ. 

• ᐋᓐᓂᐊᕐᕕᓕᕆᔨᒃᑯᑦ ᑎᑎᕋᖅᐸᓪᓕᐊᔭᖏᑦ ᐋᖅᑭᒃᓱᖅᓯᒪᑦᑎᐊᕐᓗᒋ ᐊᒻᒪ ᐊᑐᐃᓐᓇᐅᕙᒡᓗᑎᒃ. 

• ᓇᓗᓇᐃᕐᓯᕙᒡᓗᓂ ᐋᓐᓂᐊᖅᑐᓕᕆᓂᒃᑯᑦ ᑐᓴᐅᒪᔭᕆᐊᓕᖕᓂᒃ ᐊᒻᒪ ᐋᖅᑭᒃᓱᐃᕙᒡᓗᓂ 

ᐱᔨᑦᑎᕋᖅᑕᐅᔫᑉ ᐋᓐᓂᐊᕐᕕᒃᒥᑦ ᑎᑎᕋᖅᑕᐅᕙᓪᓕᐊᔪᓂᒃ ᐅᑯᓄᖓ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᒪᔨᓂᒃ 

ᐊᒻᒪ ᐋᓐᓂᐊᖅᑐᓕᕆᔨᓂᒃ. 

• ᑎᑎᕋᖅᐸᓪᓕᐊᕙᒡᓗᓂ ᐋᓐᓂᐊᕕᒃᒥ ᖃᐅᔨᓴᖅᑕᐅᔾᔪᑎᓂᒃ ᑐᓴᐅᒪᔭᐅᔭᕆᐊᓕᖕᓂᒃ ᐊᒻᒪ 

ᐊᐱᖅᑯᑎᒋᔭᐅᕙᒃᑐᓂᒃ.  

• ᐊᐅᓪᓚᖅᑎᑦᑎᕙᒡᓗᓂ ᑕᑯᔭᐅᕝᕕᒃᓴᓕᐅᕈᑎᑦ, ᖃᐅᔨᓇᓱᒃᐸᒡᓗᓂᒋᓪᓗ ᐊᒻᒪ ᖃᓄᐃᓕᐅᕈᑎᐅᓕᕐᒪᖔᑕ 

ᖃᐅᔨᓇᓱᒃᐸᒡᓗᓂ. 

• ᓇᓗᓇᕐᓯᕙᒡᓗᓂ ᐱᒻᒪᕆᐅᓛᓂᒃ ᐋᓐᓂᐊᖃᕐᓇᙱᑦᑐᓕᕆᔨᓂᒃ ᑕᑯᔭᐅᕝᕕᒃᓴᓕᕆᓂᖅ ᒪᓕᒡᓗᒍ, 

ᐃᖅᑲᓇᐃᔭᖅᑎᐅᑉ ᑐᓴᐅᒪᑎᑦᑎᔾᔪᑎᖓᒍᑦ ᐊᒻᒪᓗ ᐊᓯᖏᑦᑎᒍᑦ ᑕᒪᐅᖔᖓᔪᓂᒃ. 

• ᑲᒪᒋᔭᖃᖅᐸᒡᓗᓂ ᐊᒻᒪ ᓄᑖᙳᕆᐊᖅᑎᑦᑎᕙᒡᓗᓂ ᑲᓇᑕᒥ ᐋᓐᓂᐊᖅᑐᓕᕆᓂᕐᒥᒃ ᐱᓕᕆᐊᖃᖅᑐᓂᒃ 

ᐊᒻᒪᓗ ᐱᓕᕆᖃᑎᖃᓕᕈᓐᓇᖅᓗᓂ ᑖᒃᑯᓂᖓ. 

• ᐋᖅᑭᒃᓱᐃᕙᒡᓗᓂ ᖃᐅᔨᓴᕈᑎᒃᓴᓂᒃ, ᐅᖃᓪᓚᖃᑎᕝᕕᒃᓴᓂᒃ, ᑲᒪᒋᔭᐅᔪᑎᓄᑦ ᐱᓕᕆᐊᒃᓴᓂᒃ ᐊᒻᒪ 

ᑐᓴᐅᒪᑎᑦᑎᔪᓐᓇᑦᑎᐊᕐᓗᓂ ᐃᖅᑲᓇᐃᔭᖅᑎᓂᒃ ᐃᓂᒃᓴᓕᐅᕈᑎᐅᕙᒃᑐᓂᒃ.  

• ᐋᖅᑭᒃᓱᐃᔪᓐᓇᕐᓗᓂ ᐊᒻᒪ ᐃᓂᒃᓴᓕᐅᕈᓐᓇᕐᓗᓂ ᐃᖅᑲᓇᐃᔭᖅᑎᓂ ᐊᐅᓪᓚᕆᐊᖃᖅᐸᑕ 

ᐋᓐᓂᐊᕐᕕᖕᒥᑦ ᑕᑯᔭᐅᕝᕕᒃᑕᖏᓐᓄᑦ.  

• ᕿᒥᕐᕈᐊᖅᐸᓪᓗᓂ ᐊᒻᒪ ᐊᖏᕐᑎᐅᕙᒡᓗᓂ ᐊᐅᓪᓚᕈᑎᓄᑦ ᐅᑎᖅᑎᑦᑕᕆᐊᓕᖕᓂᒃ, ᐊᑐᕆᐊᓕᖕᓄᑦ 

ᑮᓇᐅᔭᖅᑖᕈᑎᓂᒃ, ᐊᖏᖅᐸᒌᖅᓯᒪᔪᓂᒃ ᐃᑲᔪᖅᑕᐅᔾᔪᑎᓂᒃ, ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᓂᒃ ᐊᒻᒪᓗ 

ᐃᓅᓕᓴᐅᑎᓂᒃ ᐊᑭᖃᖅᑐᓂᒃ $1,000 ᐊᑕᐅᑦᑎᒃᑯᑦ ᑐᖔᓂᓪᓘᓐᓃᑦ.  

• ᐃᖅᑲᓇᐃᔭᖅᑎᓄᑦ ᐅᖃᕐᕕᐅᓪᓗᓂ ᐊᒻᒪ ᐋᓐᓂᐊᖅᑐᓕᕆᔨᓄᑦ ᐃᓱᒫᓘᑎᓄᑦ ᐊᒃᑐᐊᔪᓂᒃ 

ᑕᑯᔭᐅᕝᕕᒃᓴᓄᑦ, ᐊᐅᓪᓚᕈᑎᓄᑦ ᐊᒻᒪ ᐅᑎᖅᑎᑕᐅᔾᔪᑎᓄᑦ ᐊᒻᒪᓗ ᐊᐅᓚᑦᑎᔨᓄᑦ 

ᐱᓕᕆᐊᖑᔭᕆᐊᖃᓕᖅᐸᑕ ᐅᕝᕙᓘᓐᓃᑦ ᐋᓐᓂᐊᓯᐅᖅᑎᓄᑦ ᑕᐃᒪᐃᑦᑕᕆᐊᖃᕐᐸᑦ. 



 
  

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᖅᑲᓇᐃᔮᒧᑦ ᓇᓗᓇᐃᔭᐅᑎ 

• ᑐᒃᓯᕋᐅᓯᐅᕐᐸᒡᓗᓂ ᐋᓐᓂᐊᖅᑐᓕᕆᔨᒃᑯᓐᓂᒃ ᑐᓴᕈᒪᔾᔪᑎᓂᒃ ᐃᖅᑲᓇᐃᔭᖅᑎᓂᒃ, ᐃᖅᑲᓇᐃᔭᖅᑎᑦ 

ᐋᓐᓂᐊᓯᐅᖅᑎᖏᓐᓂᒃ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑦ 

(WSCC) ᐱᓕᕆᑎᑕᖏᓐᓂᒃ ᐋᓐᓂᐊᖅᑐᓕᕆᔨᓂᒃ. 

 

2. ᐃᑲᔪᖅᑐᐃᕙᒡᓗᓂ ᖃᓄᐃᓕᐅᕈᑎᓂᒃ ᐱᓕᕆᕝᕕᒃᒥ ᐋᓐᓂᐊᖃᓕᕐᓂᕐᒧᑦ ᑮᓇᐅᔭᖅᑖᕆᔭᐅᓇᓱᒃᑐᓂᒃ.  

• ᑎᑎᖃᖁᑎᒋᔭᐅᔪᑦ ᐱᓕᕆᕝᕕᒃᒥ ᐋᓐᓂᐊᖃᓕᕐᓂᕐᒧᑦ ᑮᓇᐅᔭᖅᑖᕋᓲᑎᑦ ᐋᖅᑭᒃᓯᒪᑎᑦᑎᐊᕐᓗᒋ. 

• ᐋᖅᑭᒃᓱᐃᕙᓪᓕᐊᖃᑦᑕᕐᓗᓂ ᐱᓕᕆᕝᕕᒃᒥ ᐋᓐᓂᐊᖅᑖᕐᓂᕐᒧᑦ ᑮᓇᐅᔭᖅᑖᕋᓲᑎᓄ ᑎᑎᖃᓂᒃ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ ᑐᓴᐅᒪᔭᐅᔭᕆᐊᖃᕐᓂᕐᒧᑦ ᐱᔭᐅᔭᕆᐊᖃᖅᐸᑕ ᐱᓕᕆᐊᒥ ᐊᐅᓚᑦᑎᔨᒧᑦ. 

• ᑐᓴᕋᓱᒃᐸᒡᓗᓂ ᐃᓱᒪᓕᐅᕆᓇᓱᖕᓂᕐᒧᑦ (ᓲᕐᓗ ᒪᑯᓂᖓ ᐋᓐᓂᐊᕕᖕᒥ ᐅᓂᒃᑳᓕᐊᓂᒃ, 

ᐃᖅᑲᓇᐃᔭᖅᑎᑦᑎᔨᐅᑉ ᒥᒃᓵᓄᑦ, ᐋᓐᓂᐊᕕᒃᒧᐊᕈᑎᒋᕙᒃᑕᖏᑦ ᐊᓯᖏᓪᓗ).  

• ᓇᓗᓇᐃᔭᖅᐸᒡᓗᓂᒋᑦ ᐋᓐᓂᐊᕕᖕᒧᑦ ᐊᑭᓕᐅᑎᐅᔭᕆᐊᖃᕐᑐᑦ ᒪᑯᓄᖓ ᐱᓕᕆᕝᕕᒃᒥ 

ᐋᓐᓂᐊᖅᑖᕐᓂᕐᒧᑦ ᑮᓇᐅᔭᖅᑖᕋᓲᑎᓄᑦ ᖃᕋᓴᐅᔭᒃᑯᑦ ᐱᓕᕆᔾᔪᑎᑎᒍᑦ (CAAPS ᐊᒻᒪᓗ Reqlogic); 

ᐊᖏᖅᑎᐅᕙᒡᓗᓂ ᐊᑭᓕᐅᑎᒃᓴᓂᒃ $1,000 ᑐᖔᓃᑦᑐᓂᒃ. 

• ᐃᑲᔪᕐᐸᒡᓗᓂ ᐋᓐᓂᐊᓯᐅᕐᑎᐅᑉ ᐱᓕᕆᐊᒃᓴᖏᓐᓂᒃ ᐅᖃᕐᕕᐅᔭᕆᐊᖃᕐᓂᕐᒧᑦ ᑎᒍᒥᐊᖅᑎᓄᑦ 

(ᐃᖅᑲᓇᐃᔭᖅᑎᓄᑦ ᐃᓚᖏᓐᓄᓪᓗ, ᐃᖅᑲᓇᐃᔭᖅᑎᑦᑎᔨᓄᑦ, ᐋᓐᓂᐊᖅᑐᓕᕆᔨᓄᑦ, ᑲᑐᔾᔨᖃᑎᒌᑦ 

ᑭᒡᒐᖅᑐᐃᔨᖏᓐᓄᑦ, ᐃᖅᑲᓇᐃᔭᖅᑎ/ᐃᖅᑲᓇᐃᔭᖅᑎᑦᑎᔨ ᐃᑲᔪᖅᑎᖏᓐᓄᑦ ᐊᒻᒪ ᐊᓯᖏᓐᓄᑦ 

ᑲᒪᒋᔭᓕᖕᓄᑦ) ᐊᒻᒪᓗ ᑭᐅᔨᐅᕙᒡᓗᑎᒃ ᐊᐱᖅᑯᑎᒋᔭᐅᔪᓂᒃ ᑎᒍᒥᐊᖅᑎᓂᒃ ᐋᓐᓂᐊᓯᐅᖅᑎ 

ᐊᑐᐃᓐᓇᐅᙱᑉᐸᑦ.  

• ᑎᒍᒥᐊᖅᑎᓂᒃ ᐱᓕᕆᖃᑎᖃᕈᓐᓇᕐᓗᓂ ᑮᓇᐅᔭᖅᑖᕋᓲᑎᓕᕆᓂᒃᑯᑦ, ᐊᒃᑐᐊᔪᓄᑦ ᐱᓇᓱᒍᑎᓄᑦ 

ᐊᒻᒪᓗ ᑮᓇᐅᔭᖅᑖᕋᓲᑎᓕᕆᓂᒃᑯᑦ. 

 

3. ᐊᓯᖏᑦ ᐊᑦᑐᐊᓂᓖᑦ ᐃᖅᑲᓇᐃᔮᖑᒋᐊᓖᑦ.  

• ᐊᐅᓚᑦᑎᔨᐅᓗᓂ ᐱᓕᕆᐊᒃᓴᓂ ᐊᐅᓚᑦᑎᓂᕐᒥᒃ ᐊᒻᒪ ᐋᓐᓂᐊᖅᑐᓕᕆᓂᕐᒧᑦ ᓄᓇᕗᒥᑦ ᐱᓕᕆᕝᕕᒃᓂᒃ 

ᑕᐃᒪᐃᑦᑕᕆᐊᖃᖅᐸᑦ. 

 

ᐃᖅᑲᓇᐃᔭᕐᓂᕐᒥᒧᑦ ᖃᓄᐃᑦᑑᓂᖓ 

 

ᑎᒥᒃᑯᑦ ᐱᓕᕆᔭᕆᐊᖃᖃᑦᑕᕐᓂᖅ 

ᐊᔾᔨᐅᙱᑦᑐᓂ ᐱᓕᕆᔭᕆᐊᖃᖃᑦᑕᔾᔮᙱᑦᑐᖅ.  

 

ᐊᕙᑎᓕᕆᓂᖅ 

ᓂᕆᐅᓇᖏᑦᑐᓂᑦ ᖃᓄᐃᓐᓂᖃᖏᑦᑐᖅ.  

 

ᐃᒃᐱᒍᓱᒃᓴᕋᐃᓐᓂᒃᑯᑦ ᐱᓕᕆᐊᖑᔭᕆᐊᖃᖅᐸᒃᑐᑦ 

ᐊᔾᔨᐅᙱᑦᑐᓂ ᐱᓕᕆᔭᕆᐊᖃᖃᑦᑕᔾᔮᙱᑦᑐᖅ.  

  

ᐃᓱᒪᒃᑯᑦ ᐱᓕᕆᐊᖑᔭᕆᐊᖃᖅᐸᒃᑐᑦ 

ᐊᖏᓂᖓ ᐊᒻᒪ ᓱᑲᓐᓂᖓ ᐃᖅᑲᓇᐃᔮᒧᑦ ᐱᓕᕆᐊᖑᒋᐊᓖᑦ ᐊᒻᒪ ᐃᖅᑲᓇᐃᔮᕆᒋᐊᖃᖅᑕᖏᑦ 

ᐊᔾᔨᒋᖏᖃᑦᑕᖅᑐᑦ ᐊᒻᒪ ᓂᕆᐅᓇᖏᑦᑑᔪᓐᓇᖅᑐᑎ. 



 
  

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᖅᑲᓇᐃᔮᒧᑦ ᓇᓗᓇᐃᔭᐅᑎ 

ᖃᐅᔨᒪᓂᖓ, ᐊᔪᙱᓐᓂᕆᔭᖏᑦ ᐊᒻᒪ ᐱᓕᕆᔪᓐᓇᖅᑕᖏᑦ 

• ᖃᐅᔨᒪᓗᓂ ᑎᑎᕋᕐᕕᒃᒥ ᐊᐅᓚᑦᑎᔾᔪᑎᓕᕆᓂᕐᒥᒃ. 

• ᖃᐅᔨᒪᓗᓂ ᒪᑯᓂᖓ ᐊᒻᒪ/ᐅᕝᕙᓘᓐᓃᑦ ᖃᐅᔨᒪᓕᕈᓐᓇᕐᓗᓂ ᐋᓐᓂᐊᖃᕐᓇᙱᑦᑐᓕᕆᓂᕐᒥ 

ᐱᓕᕆᔾᔪᓯᕐᓂ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ ᐱᓕᕆᔨᓂᒃ, ᐃᓚᖃᕐᓗᒍ ᖃᐅᔨᓇᓱᖕᓂᕐᒥᒃ 

ᐱᔨᑦᑎᕋᐅᑎᓂᒃ. 

• ᖃᐅᔨᒪᓗᓂ ᑕᒪᐅᖓᒥᐊᖅ ᑐᓴᐅᒪᔭᐅᔭᕆᐊᖃᙱᑦᑐᓂᒃ ᐊᒻᒪᓗ ᒪᓕᒍᓐᓇᕐᓗᑎ ᑕᒪᐅᖓᒥᐊᖅ 

ᑐᓴᐅᒪᔭᐅᔭᕆᐊᖃᙱᑦᑐᓂᒃ ᐊᑐᖅᑕᐅᕙᒃᑐᓂᒃ. 

• ᐅᖃᐅᓯᐅᔪᓂᒃ ᑐᓴᕋᓱᒍᓐᓇᑦᑎᐊᕐᓗᓂ ᐊᒻᒪ ᑐᙵᓇᕈᓐᓇᑦᑎᐊᕐᓗᓂ  
• ᖃᕋᓴᐅᔭᓂ ᐱᓕᕆᔾᔪᑎᖃᕈᓐᓇᕐᓗᓂ, ᑎᑎᕋᕈᓐᓇᐅᑎᖏᓐᓂᒡᓗ, ᓇᐃᓴᐅᓯᕆᔾᔪᑎᖏᓐᓂᒃ ᐊᒻᒪ Adobe 

Acrobat. 

• ᐊᔪᖏᓐᓂᖃᕐᓂᖓ ᐊᒃᑐᐊᓂᖃᕐᓗᑎᒃ ᑎᑎᖃᓂ ᐋᖅᑭᒃᐃᕙᓪᓕᐊᓂᕐᒥ ᐊᒻᒪ ᐊᐅᓚᑦᑎᓂᕐᒥᒃ 

ᐅᓂᒃᑳᓕᐊᖑᕙᓪᓕᐊᔪᓂᒃ.  

• ᐃᖅᑲᓇᐃᔭᖃᑎᖃᕈᓐᓇᕐᓗᓂ ᐊᒥᓱᓂᒃ−ᐊᓄᓪᓚᒃᑎᑦᑎᒋᐋᕈᑎᓂᒃ ᐱᓕᕆᖃᑎᒌᒃᑐᓂᑦ ᐊᒻᒪᓗ 

ᓯᕗᓪᓕᐅᑎᔭᐅᔭᕆᐋᖃᒃᑐᓕᐅᖅᐸᒡᓗᓂ ᐱᔭᕇᒃᑕᐅᖁᔭᐅᔪᓂᒃ ᐊᑑᑎᖃᑦᑎᐋᕐᓗᓂ. 

• ᐸᕐᓇᐅᓯᐅᕈᓐᓇᕐᓗᓂ, ᐋᖅᑭᒃᓱᖅᓯᒪᑦᑎᐊᕈᓐᓇᕐᓗᓂ, ᑭᖑᕙᓯᒃᐸᙱᓪᓗᓂ ᐊᒻᒪᓗ ᐃᓄᑑᓗᓂ 

ᐱᓕᕆᐊᖃᕈᓐᓇᕐᓗᓂ.  

• ᐱᔨᑦᑎᕋᐅᑎᓕᕆᔪᓐᓇᕐᓗᓂ ᐊᒻᒪ ᑐᓵᔪᓐᓇᕐᓗᓂ ᐅᖃᐅᓯᐅᕙᓪᓕᐊᔪᓂᒃ ᐊᒻᒪ ᑭᐅᔪᓐᓇᑦᑎᐊᖅᐸᒡᓗᓂ 

ᐃᖅᑲᓇᐃᔮᖓᓅᖓᔪᓂᒃ. 

• ᐅᔾᔨᕈᓱᑦᑎᐊᕈᓐᓇᕐᓗᓂ ᖃᓄᐃᓕᐅᖅᑕᐅᕙᓪᓕᐊᔪᓂᒃ ᐊᒻᒪ ᖃᐅᔨᓴᕈᓐᓇᕐᓗᓂ ᑕᒪᕐᓯᒪᙱᒃᑲᓗᐊᕐᒪᖔᑕ 

ᑐᓴᐅᒪᔾᔪᑎᐅᔪᑦ ᐊᒻᒪ ᐱᓕᕆᔾᔪᑎᑦ. 

• ᐊᐅᓚᑦᑎᔪᓐᓇᕐᓗᓂ ᐱᓕᕆᐊᒃᓴᓂᒃ ᐱᓕᕆᑲᐅᕐᑐᕆᐊᖃᕐᓇᖅᑐᒥᑦ. 

• ᖃᐅᔨᓴᕈᓐᓇᕐᓗᓂ. 

• ᐋᔩᕈᓐᓇᕐᓗᓂ ᐊᒻᒪᓗ ᐱᓕᕆᐊᖃᕈᓐᓇᑦᑎᐊᕐᓗᓂ ᐃᓱᒫᓘᑎᐅᔭᑦᑐᓂᒃ ᐊᒻᒪ ᑕᒪᐅᖓᒥᐊᖅ 

ᑐᓴᐅᒪᔭᐅᔭᕆᐊᖃᙱᑦᑐᓂᒃ. 

• ᐊᔪᖏᓪᓗᓂ ᐃᖃᓇᐃᔮᖃᑦᑎᐋᕈᓐᓇᕐᓗᓂ ᐱᓕᕆᑎᓪᓗᒍ ᐋᖅᑭᐅᒪᑎᑦᑎᓂᕐᒥᑦ ᐊᒻᒪᓗ ᐊᓯᕈᒃᑕᖏᓪᓗᓂ 

ᐱᓕᕆᕙᒡᓗᓂ ᐱᓕᕆᐋᕆᔭᖏᑕ ᐊᔾᔨᒌᖏᓐᓂᖏᓐᓂ, ᐃᓚᒌᔭᐅᑎᑦᑎᓂᕐᒥ ᐊᒻᒪᓗ ᐃᓕᖅᑯᓯᖃᑎᒋᖕᓂᕐᒥᒃ 

ᖃᐅᔨᒪᓗᓂ, ᐃᓚᒋᔭᐅᓗᑎᒃ ᐊᑦᑕᕐᓇᖅᑕᐅᓕᒪᓃᑦ ᐊᒻᒪᓗ ᐃᒃᐱᒍᓱᑦᑎᐋᕐᓃᑦ ᐱᓕᕆᐊᖃᕆᐊᓕᕐᓂᐅᔪᓂᒃ 

ᐃᖃᓇᐃᔭᕐᕕᐅᔪᒥ. 

 

 

  



 
  

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᖅᑲᓇᐃᔮᒧᑦ ᓇᓗᓇᐃᔭᐅᑎ 

ᑕᐃᒪᐃᒐᔪᓲᖅ, ᖁᓛᓃᑦᑐᑦ ᐊᔪᖏᓂᕆᔭᖏᑦ ᐱᓯᒪᓕᕋᔭᖅᑕᖏ ᐃᒫ: 

ᒍᕇᑦ 12-ᒥ ᐃᓕᓐᓂᐊᕌᓂᒃᓯᒪᓗᓂ (ᐃᓕᓐᓂᐊᕐᕕᐊᓗᒃᒥ ᓇᓗᓇᐃᒃᑯᑎᖃᕐᓗᓂ) ᐊᒻᒪ ᐊᕐᕌᒎᖕᓂ ᒪᕐᕉᖕᓂ (2) 

ᐊᐅᓚᑦᑎᓂᕐᒥ ᐱᓕᕆᐊᖃᕐᓯᒪᓗᓂ ᑎᑎᕋᕐᕕᒃᒥ, ᐋᓐᓂᐊᖅᑐᓕᕆᓂᕐᒥᒃ, ᐃᓄᓕᕆᓂᕐᒥᒃ ᐅᕝᕙᓘᓐᓃᑦ 

ᐱᔨᑦᑎᕋᐅᑎᓕᕆᓂᕐᒥᒃ.  

 
ᑕᐃᒫᓪᓗᐊᖃᑎᖃᕐᓗᑎᒃ ᐊᑕᐅᑦᑎᒃᑰᖅᑕᐅᓯᒪᓂᖏᓐᓂᑦ ᐃᓕᓐᓂᐊᖅᓯᒪᓂᖃᕐᓗᓂ ᐊᒻᒪᓗ ᐃᖅᑲᓇᐃᔭᓚᐅᖅᓯᒪᓗᓂ 

ᐃᓱᒪᒃᓴᖅᓯᐅᕈᑕᐅᔪᓐᓇᕐᒥᔪᑦ.  

 

ᐃᖅᑲᓇᐃᔮᖅ ᐊᑦᑕᓇᕐᑐᒦᑎᑕᐅᑦᑕᐃᓕᓂᖓᑦ  

☐  ᐱᕋᔭᕐᓂᑰᒻᒪᖔᖅ ᖃᐅᔨᓴᖅᑕᐅᒋᐊᑐᙱᑦᑐᖅ 

☒  ᐃᖅᑲᓇᐃᔮᒥ ᑕᑎᒋᔭᐅᑦᑎᐊᕆᐊᓕᒃ – ᐱᕋᔭᕐᓂᑰᒻᒪᖔᖅ ᖃᐅᔨᓴᖅᑕᐅᔭᕆᐊᓕᒃ 

☐  ᐱᕐᔪᐊᖑᔪᖅ ᐃᖅᑲᓇᐃᔮᖅ – ᑭᓇᐅᓂᕐᓂ ᓇᓗᓇᐃᒃᑯᑕᖃᑦᑎᐊᕆᐊᓕᒃ ᐊᒻᒪ ᐱᕋᔭᓐᓂᑰᒻᒪᖔᖅ 

ᖃᐅᔨᓴᖅᑕᐅᑦᑎᐊᕆᐊᓕᒃ 

 

ᐅᐃᕖᑎᑐᑦ (ᑎᑎᖅᓯᓗᑎ ᑕᐃᒪᐃᒋᐊᖃᕈᕕᑦ) 

☐  ᐅᐃᕖᑎᑑᕈᓐᓇᕆᐊᓕᒃ (ᖁᑦᑎᖕᓂᖓ ᓇᓗᓇᐃᖅᑕᐅᔭᕆᐊᓕᒃ ᐊᑖᒍᑦ) 

ᖁᑦᑎᖕᓂᖓ ᐊᔪᙱᑦᑕᕆᐊᓕᖓ ᑖᔅᓱᒧᖓ ᐃᖅᑲᓇᐃᔮᒧᑦ ᑖᓐᓇᐅᔪᖅ: 

ᐅᖃᐅᓯᒃᑯᑦ ᓴᖅᑮᓂᕐᒥᑦ ᐊᒻᒪ ᐅᖃᓪᓚᓐᓂᕐᒥᑦ 

ᐊᑦᑎᓂᖅᐹᒥ (B) ☐   ᖁᑦᑎᓂᖅᓴᒥ (I) ☐   ᖁᑦᑎᓂᖅᓴᖅ (A) ☐ 

ᐅᖃᓕᒫᕈᓐᓇᕐᓂᖓ: 

ᐊᑦᑎᓂᖅᐹᒥ (B) ☐   ᖁᑦᑎᓂᖅᓴᒥ (I) ☐   ᖁᑦᑎᓂᖅᓴᖅ (A) ☐ 

ᑎᑎᕋᕐᓂᕐᒧᑦ ᐊᔪᙱᓐᓂᖓ: 

ᐊᑦᑎᓂᖅᐹᒥ (B) ☐   ᖁᑦᑎᓂᖅᓴᒥ (I) ☐   ᖁᑦᑎᓂᖅᓴᖅ (A) ☐ 

☒  ᐅᐃᕖᑎᑐᑦ ᓈᒻᒪᒋᔭᐅᓐᓂᖅᓴᖅ 

 

ᓄᓇᖃᖅᑳᖅᓯᒪᔪᑦ ᐅᖃᐅᓯᖓ: ᓂᕈᐋᕐᓗᒍ ᐅᖃᐅᓯᖓ 

☐  ᐊᔪᙱᑕᕆᐊᓕᒃ 

☒  ᓈᒻᒪᒋᔭᐅᓐᓂᖅᓴᖅ 


